
GEMENGEPROJETEN

Parkleitsystem

Déser Deeg gétt den neie Parkleitsystem an der Stad Dikrich lancéiert. Mat désem
intelligente System fir d’Gestioun vun de Parkplazen um Territoire vun der Gemeng
Dikrich kénnen d’Automobilisten op 9 verschiddene Plazen an Dikrich gesi wéi vill
Parkplaze wou frai sinn. Souwuel Awunner wéi Visiteure kénne sech domat séier
en lwwerbléck iwwer d’Parkplazsituatioun am Zentrum maachen.

Appel a candidature

Nodeem désen 12. September de Prix pour la Conservation du Patrimoine Naturel
fir d’'Joer 2025 un d’asbl Dikricher Wéifrénn iwwerreecht ginn ass, déi domat fir
hire Projet DiWain ausgezeechent goufen, kénnen elo nees Interesséierter hir
Kandidatur fir de Prix pour la Conservation du Patrimoine Historique et Culturel
erareechen. Bis Enn Oktober kann dés Demande, déi sech op Realisatiounen
aus dem Joer 2026 bezitt, per Breéif un de Schéafferot eragereecht ginn.

Benevolat.lu

D’Gemeng huet ewell eng eege Séit um Internetsite vun der Agence du Bénévolat
(https://benevolat.lu/communes/diekirch) opgemaach. Hei hunn d’Veréiner
d’Méiglechkeet hir Besoinen a Saache Benevolat gemeinsam no baussen ze
droen, an all déi Bierger a Biergerinnen, déi gar als Benevole géifen aktiv ginn,
kénnen hei konkret eng passend Aufgab sichen. Also zéckt net lech als Verdin
anzeschreiwen an awer och Are Service als Benevole unzebidden. Méi Infoen
dozou fannt Dir op eiser Internetsait (QR-Code).

FESTER & EVENTER

Culinaris

Den 3. Oktober lancéiert d’Gemeng, an Zesummenaarbecht mat de Geschéftsleit,
mam Syndicat d’Initiative a mat der Nordstad, hiert éischt kulinarescht Stroosse-
fest am Stadkar zu Dikrich. De Culinaris fankt um 11 Auer moies mat engem
Apero un a geet bis owes um 18 Auer. All Detailer fannt Dir iwwer den Insert am
Newsletter.

Hierschtkiermes

Bis de 4. Oktober nach mat kénnt Dir vun eiser schéiner Hierschtkiermes op der
Kluuster profitéieren. Dés Kéier gétt et eng Nouveautéit: ee vun de laangjarege
Forainen op der Plaz bitt neierdéngs och gebake Fésch un an huet dobéi nach en
Zelt opgeriicht, wou ee bei all Wieder gemittlech énner Daach sétzt a séi Fésch
ka genéissen.

Nationale Commemoratiounsdag

D’Ennerdréckung vu Létzebuerg am 2. Weltkrich dierf net vergiess ginn. Dofir ass
hei am Land den 11. Oktober erém Journée nationale de la commémoration, wou
speziell un de Widderstand vun der Populatioun géint d’Naziherrschaft geduecht
gétt. Och zu Dikrich ginn zu deem Ulass, no enger Mass um 10:30 Auer an der
Parkierch, Blumme beim Monument aux morts nieft der Kierch néiergeluecht.
Rendez-Vous heivir ass um 11:30 Auer.

Opruff Orange Week

Am Kader vun der Orange Week gétt zu Dikrich am Festsall vun der Grondschoul
eng Liesung énnert dem Titel Portraits de Femmes organiséiert. Heibai solle
Kandheetserénnerunge vun all Kéier 3 Minutten a verschiddene Sprooche
virgedroe ginn. D’Texter kénnen nach bis de 15. Oktober un d’Commission du
vivre-ensemble interculturel agereecht ginn.

&/ Isabelle.jachiet @ outlook.com

KLIMANEWS

Weider kee Waasser verbétzen!

Am Juli hat d’'Waasserwirtschaftsamt wéinst der extreemer Hétzt d’'Warnstuf fir
d’'Drénkwaasser ausgeruff, d’Populatioun also opgeruff net onnétz Waasser ze
verbétzen. Obschonn dés Warnung erém Enn August konnt opgehuewe ginn, géllt
et weider verantwortungsbewosst mam Drénkwaasser émzegoen. Fir d’Eischt
emol musse sech d’'Waasserstann an de Létzebuerger Fléss, déi dése Summer
staark strapazéiert goufen, elo emol nees erhuelen. An dann, bleift eist Waasser
och weiderhin eng wéertvoll Ressource, mat dar mir all dat ganzt Joer iwwer
musse spuersam émgoen.

